
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




   Л. Максимова
Сыктывкар
2018 вося урасьӧм тӧлысь 19 лун
98 №
Коми Республикаса Веськӧдлан котырлӧн
2018 во урасьӧм тӧлысь 19 лунся 98 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм вежсьӧмъяс
ЛЫДДЬӦГ
1. “Коми Республика мутасын дінмуын оланін бӧрся канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмын:
Коми Республика мутасын дінмуын оланін бӧрся канму дӧзьӧр збыльмӧдан пӧрадокын, мый вынсьӧдӧма шуӧмӧн (содтӧд):
1) 1 пунктса медводдза абзацын:
“1. Тайӧ Пӧрадоксӧ дасьтӧма Россия Федерацияса оланін кодекс, “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас, “Россия Федерацияын вермытӧмъясӧс социальнӧя дорйӧм йылысь” Федеральнӧй оланпаслӧн 15.1  статья серти да могмӧдӧ Коми Республика мутасын дінмуын оланін бӧрся канму дӧзьӧр, а сідзжӧ Коми Республика мутасын дінмуын оланін бӧрся канму дӧзьӧр збыльмӧдігӧн (водзӧ - дінмуын оланін бӧрся канму дӧзьӧр) вермытӧмъясӧс социальнӧй, инженернӧй да транспорт инфраструктура объектъясӧн вӧдитчыны позянлунӧн да сетан услугаяс босьтны позянлунӧн могмӧдӧм бӧрся канму контроль (дӧзьӧр) збыльмӧдан пӧрадок.”;
2) 3 пунктын:
а) “(водзӧ – быть колана корӧмъяс)” кывъяс киритны;
б) содтыны “, а сідзжӧ оланпастэчасӧн урчитӧм корӧмъясӧ, кутшӧмъяс йитчӧмаӧсь вермытӧмъясӧс социальнӧй, инженернӧй да транспорт инфраструктура объектъясӧн вӧдитчыны позянлунӧн да сетан услугаяс босьтны позянлунӧн могмӧдӧмкӧд (водзӧ – быть колана корӧмъяс)” кывъяс.
2. “Коми Республикаса стрӧитчан, оланін да техническӧй дӧзьӧр (контроль) служба йылысь” Коми Республикаса Веськӧдлан котырлӧн 2015 во ӧшым тӧлысь 22 лунся 541 №-а шуӧмын:
Коми Республикаса стрӧитчан, оланін да техническӧй дӧзьӧр (контроль) служба йылысь положениеын, мый вынсьӧдӧма шуӧмӧн (1 №-а содтӧд), (водзӧ – Положение):
1) 1 пунктын “Коми Республика мутасын дінмуын оланін бӧрся канму дӧзьӧр” кывъяс бӧрын содтыны “, аслас компетенцияын дінмуын стрӧитчӧм бӧрся канму дӧзьӧр, дінмуын оланін бӧрся канму дӧзьӧр збыльмӧдігӧн вермытӧмъясӧс социальнӧй, инженернӧй да транспорт инфраструктура объектъясӧн вӧдитчыны позянлунӧн да сетан услугаяс босьтны позянлунӧн бӧрся канму контроль (дӧзьӧр)” кывъяс;
2) 9 пунктса 1 пунктув гижны тадзи:
“1) вӧчӧ дінмуын канму контроль (дӧзьӧр) серти могъяс:
а) дінмуын стрӧитчӧм бӧрся канму дӧзьӧр Россия Федерацияса кар стрӧитан кодексӧн урчитӧм случайясын;
б) уна патераа керкаяс да (либӧ) мукӧд вӧрзьӧдтӧм объект пайӧн стрӧитан юкӧнын дінмуын канму контроль (дӧзьӧр);
в)  оланін стрӧитан кооперативъяслӧн уна патераа керкаяс стрӧитӧм вылӧ кооперативӧ пырысьяслысь сьӧм кыскӧмкӧд йитчӧм удж бӧрся,  а сідзжӧ оланін стрӧитан кооперативъясӧн Россия Федерацияса оланін кодексын 110 статьяса 3 юкӧнлӧн, уна патераа керкаяс водзӧ видзӧм кындзи, да Россия Федерацияса оланін кодексын 1231 статьялӧн корӧмъясӧ кутчысьӧм бӧрся дінму контроль;
г) дінмуын стрӧитчӧм бӧрся канму дӧзьӧр збыльмӧдігӧн вермытӧмъясӧс социальнӧй, инженернӧй да транспорт инфраструктура объектъясӧн вӧдитчыны позянлунӧн да сетан услугаяс босьтны позянлунӧн могмӧдӧм бӧрся канму контроль (дӧзьӧр);
д) Коми Республика мутасын дінмуын оланін бӧрся канму дӧзьӧр;
е) дінмуын оланін бӧрся канму дӧзьӧр збыльмӧдігӧн вермытӧмъясӧс социальнӧй, инженернӧй да транспорт инфраструктура объектъясӧн вӧдитчыны позянлунӧн да сетан услугаяс босьтны позянлунӧн могмӧдӧм бӧрся канму контроль (дӧзьӧр);
ж) Коми Республикаса эмбурӧ пырысь оланін фондӧн вӧдитчӧм да сылӧн тыр-бурлун, тайӧ фондса олан жыръяслӧн индӧм санитарнӧй да техническӧй правилӧяслы да нормаяслы, оланпастэчаслӧн мукӧд корӧмлы лӧсялӧм бӧрся контроль;
з) лицензия подув вылын уна патераа керкаясӧн веськӧдлӧм серти уджалысь юридическӧй кывкутысьяс да асшӧр уджалысьяс серти лицензия контроль;
и) Коми Республикаса дінму да муниципалитеткостса тӧдчанлуна автомашина туйяслысь тыр-бурлун могмӧдӧм серти дінмуын канму дӧзьӧр;
к) агропромышленнӧй комплексын йӧзлӧн олӧмлысь, дзоньвидзалунлысь да эмбурлысь видзчысянлунсӧ, гӧгӧртас видзӧмсӧ могмӧдан машинаяс да оборудование уджӧдан правилӧясӧ (Россияса госгортехдӧзьӧрӧн да Россияса главгосэнергодӧзьӧрӧн контролируйтан параметръяс кындзи), а сідзжӧ стандартъясӧн, мукӧд нормативнӧй документӧн да документацияӧн индӧм правилӧясӧ кутчысьӧм бӧрся дінмуын канму дӧзьӧр;
л) агропромышленнӧй комплексын дӧзьӧрувса машинаяс да оборудование техническӧя уджӧдӧмын уджъяс да услугаяс сертифицируйтӧмсӧ урчитӧм пӧрадокын котыртӧм да нуӧдӧм бӧрся дінмуын канму дӧзьӧр;”;
3) Коми Республикалӧн стрӧитчан, оланін да техническӧй дӧзьӧр (контроль) службаса мутас органъясӧс (стрӧитчӧм бӧрся канму дӧзьӧр серти инспекцияясӧс) меститан схемасӧ (Положение дорӧ 3 содтӧд) гижны тайӧ лыддьӧг дорӧ содтӧд серти. 
3. “Ӧткымын юалӧм йылысь, мый йитчӧма тӧдмӧгъяс да (либӧ) документъяс лыддьӧг урчитӧмкӧд, кутшӧмъяс колӧны уна патераа керкаяс да (либӧ) мукӧд вӧрзьӧдтӧм объект пайӧн стрӧитан юкӧнын канму контроль (дӧзьӧр) збыльмӧдӧм вылӧ” Коми Республикаса Оланпас збыльмӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во кӧч тӧлысь 8 лунся 431 №-а шуӧмын:
1) нимсӧ гижны тадзи:
“Ӧткымын юалӧм йылысь, мый йитчӧма уна патераа керкаяс да (либӧ) мукӧд вӧрзьӧдтӧм объект пайӧн стрӧитан юкӧнын, а сідзжӧ уна патераа керкаяс стрӧитӧмкӧд йитчӧм оланін стрӧитан кооперативъяслӧн удж бӧрся канму контроль (дӧзьӧр) збыльмӧдӧмкӧд” Коми Республикаса Оланпас збыльмӧдӧм йылысь”;
2) водзкывсӧ гижны тадзи:
“Ӧткымын юалӧм йылысь, мый йитчӧма уна патераа керкаяс да (либӧ) мукӧд вӧрзьӧдтӧм объект пайӧн стрӧитан юкӧнын, а сідзжӧ уна патераа керкаяс стрӧитӧмкӧд йитчӧм оланін стрӧитан кооперативъяслӧн удж бӧрся канму контроль (дӧзьӧр) збыльмӧдӧмкӧд” Коми Республикаса Оланпас серти Коми Республикаса Веськӧдлан котыр шуис:”.
Коми Республикаса Веськӧдлан котырлӧн 
ӧткымын шуӧмӧ пыртӧм вежсьӧмъяс 
лыддьӧг дорӧ
СОДТӦД
“Коми Республикаса стрӧитчан, оланін 
да техническӧй дӧзьӧр (контроль) 
служба йылысь 
положение дорӧ  
 3 СОДТӦД
Коми Республикалӧн стрӧитчан, оланін да техническӧй дӧзьӧр (контроль) службаса мутас органъясӧс (стрӧитчӧм бӧрся канму дӧзьӧр серти инспекцияясӧс) меститан
СХЕМА
	Д/в №
	Мутас орган ним
	Мутас органлӧн   меститчанін

	Коми Республикаса административно-мутасса юкӧнъяс, кӧні уджалӧ мутас орган  

	1
	2
	3
	4

	1.
	Сыктывкарын, Кӧрткерӧс да Кулӧмдін районъясын инспекция
	Сыктывкар
	Республика тӧдчанлуна Сыктывкар сы ув мутасӧн,  Кӧрткерӧс район, Кулӧмдін район

	2.
	Инта да Воркута каръясын инспекция
	Воркута к.
	Республика тӧдчанлуна Воркута кар сы ув мутасӧн, республика тӧдчанлуна Инта кар сы ув мутасӧн

	3.
	Печора карын, Чилимдін да Изьва районъясын инспекция

	Печора к.
Чилимдін с.
Изьва с.
	Республика тӧдчанлуна Печора кар сы ув мутасӧн, Чилимдін район, Изьва район

	4.
	Луздор районын инспекция
	Абъячой с.
	Луздор район

	5.
	Сыктывдін районын инспекция
	Выльгорт с.
	Сыктывдін район

	6.
	Усинск карын инспекция
	Усинск к.
	Республика тӧдчанлуна Усинск кар сы ув мутасӧн

	7.
	Ухта, Сосногорск, Вуктыл каръясын, Княжпогост да Мылдін районъясын инспекция

	Ухта к.
Сосногорск к.
Емва к.
Мылдін ккп
	Республика тӧдчанлуна Ухта кар сы ув мутасӧн, республика тӧдчанлуна Сосногорск кар сы ув мутасӧн, республика тӧдчанлуна Вуктыл кар сы ув мутасӧн, Княжпогост район, Мылдін район

	8.
	Койгорт да Сыктыв районъясын инспекция
	Визин с.

	Койгорт район, Сыктыв район

	9.
	Емдін да Удора районъясын инспекция
	Сыктывкар

	Емдін район, Удора район


”.
